
BOSNA I HERCEGOVINA

FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD U NOVOM TRAVNIKU

B r o j: 006-0-K-07-000 018

Novi Travnik, 03.07.2007.g. 

U IME FEDERACIJE BOSNE I HERCEGOVINE!

Kantonalni sud u Novom Travniku, u vijeću sastavljenom od sudija: Zuhdije Ćosića, kao predsjednika vijeća, Katice-Jozak Mađar i Sadika Lendo, kao članova vijeća, sa zapisničarem Senadom Kadić, u krivičnom predmetu protiv optuženog ČIČAK ALDINA, zbog krivičnog djela teško djelo protiv sigurnosti javnog prometa iz člana 336 stav 2 u vezi sa članom 332 stav 1 KZ FBiH, po optužnici Kantonalnog tužilaštva Travnik broj Kt-105/07 od 11.04.2007.g., nakon održanog glavnog, javnog i usmenog pretresa za izricanje krivično pravne sankcije, održanog u prisustvu Kantonalnog tužioca iz Travnika Mije Dujmović, optuženog lično i njegove braniteljice Branke Praljak, adv. iz Novog Travnika, te oštećenog Softić Đemala, dana 03.07.2007.g. donio je i javno objavi slijedeću 

P R E S U D U

Optuženi: ČIČAK ALDIN sin Mehemeda i majke Esme rođ. Maguda, rođen 30.9.1987.godine u Sarajevu, nastanjen u mjestu Šehitluci bb općina Kiseljak, po zanimanju automehaničar, završena SSS, po nacionalnosti Bošnjak, državljanin BiH, neoženjen, bez djece, neosuđivan, na slobodi,

K R I V   J E

Što je:

Dana 5.12.2006.godine oko 18,00 sati na regionalnoj cesti Blažuj-Kaonik upravljajući putničkim vozilom marke „VW“ Golf 17-E reg. oznaka 254-J-132 iz pravca Busovače u pravcu Kiseljaka, protivno odredbi čl. 25 i 44 Zakona o osnovama sigurnosti prometa na cestama u Bosni i Hercegovini, vozio brzinom od  82,18 km/h, na dijelu ceste na kojoj je  prometnim znakom brzina ograničena na 40 km/h u uvjetima kliskog kolnika od kiše koja je padala, te slabe vidljivosti zbog noćne vožnje i magle i stanju ceste koja je krivudava, svjestan da time može izazvati  opasnost za sudionike u prometu i pristajući na tu opasnost, zbog čega je u mjestu Bukovci općina Kiseljak i pored uočljivog znaka upozorenja da nailazi na oštru desnu krivinu, nije smanjio brzinu kretanja vozila zbog čega je pri izlazu iz te krivine izgubio kontrolu nad vozilom, nakon čega je došlo do nekontroliranog kretanja vozila po cesti i slijetanja u kanal s lijeve strane ceste, pri čemu je vozilo udarilo u betonski propust kanala, te se od siline udara i brzine prevrnulo u zraku i palo na krov na asfalt, pri čemu je oštećeni Softić Đermin koji je sjedio na mjestu suvozača ispao iz vozila i zadobio teške tjelesne povrede opasne po život u vidu traumatske destrukcije desnog čeonog režnja velikog mozga sa prijelomima kostiju prednje čeone desne strane glave od kojih povreda je na putu do bolnice umro,

čime je počinio kazneno  djelo – teško kazneno djelo protiv sigurnosti javnog prometa iz člana 336 stav 2 u vezi sa čl. 332 stav 1 KZ FBiH, 

Pa ga sud, na temelju citiranih  zakonskih odredbi, te čl. 7, 42, ,43 i 49 KZ FBiH, te člana 300 ZKP FBiH

O S U Đ U J E

NA KAZNU ZATVORA U TRAJANJU OD 1 (JEDNE) GODINE

Na temelju odredbi člana 202 stav 1 ZKP FBiH optuženi se obavezuje da naknadi troškove krivičnog postupka u iznosu od 740,00 KM, kao i sudu paušal u iznosu od 100,00 KM.

Na osnovu odredbi člana 212 stav 3 ZKP FBiH oštećeni Softić Đemal s imovinsko pravnim zahtjevom za naknadu štete u cijelosti se upućuje na parnicu.

Zapisničar 







Predsjednik vijeća

Senada Kadić,s.r. 





            Zuhdija Ćosić,s.r. 

